
Muslimin yang dirahmati Allah sekalian,

Saya mengingatkan diri saya dan menyeru para Jemaah sekalian, agar
sentiasa meningkatkan ketakwaan kepada Allah SWT dengan mematuhi
segala titah perintah-Nya dan meninggalkan segala larangannya. Moga-
moga dengan usaha kita ini akan dapat memperteguh lagi ketagwaan dan
lebih mendekatkan diri kepada Allah SWT.

Marilah kita sama-sama menghayati khutbah yang bertajuk “MAKSIAT
DI HUJUNG JARI™”.

L An-Nur: 24
2 Ali-Imran : 102.




Muslimin yang berbahagia,

Dunia pada hari ini telah semakin terbuka. Dimana-mana sahaja kita
mudah berkomunikasi dan berinteraksi. Kemudahan ini amat baik jika
dilakukan dengan penuh tanggungjawab. Antara kemudahan yang digunakan
adalah media sosial yang semakin berkembang pesat dalam dunia pada hari
ini. Dengan perkembangan ini, media sosial memungkinkan maklumat
disebar dengan mudah dan pantas. Walau dimana kita berada segala bentuk
data dan maklumat boleh disebar hanya dihujung jari. Perkembangan
teknologi komunikasi pada hari ini amat besar cabarannya kerana jika tanpa

iman ia boleh mengundang keburukan.

Namun, persoalan yang hendak kita fikirkan pada hari ini sejauh
manakah setiap daripada kita ini bertanggungjawab dalam menyebarkan
maklumat yang diperolehi dan bagaimana menyampaikannya kepada orang
lain. Amat malang sekali terdapat sesetengah daripada kita yang amat teruja
menyebarkan sebarang maklumat tanpa usul periksa demi memastikan
hasratnya tercapai. Apakah kita tidak rasa bertanggunjawab untuk
menggunakan teknologi komunikasi demi kemaslahatan seluruh manusia.
Tidak rasa berdosakah kita menyebarkan segala data dan maklumat yang
tidak betul melalui telefon bimbit atau komputer tanpa memikirkan perasaan
orang lain? Apakah kita membiarkan jari jemari kita ini digunakan untuk
kemaksiatan terhadap Allah SWT? Ingalah! Suatu masa nanti tangan kita
inilah yang akan dipertanggungjawabkan dihadapan Allah SWT atas segala

tindakan yang dilakukan.

Firman Allah dalam surah Yasin ayat 65 :

“Pada hari ini, Kami tutup mulut mereka, tangan mereka akan berkata

kepada Kami dan kaki mereka akan memberi kesaksian terhadap apa yang

dahulu mereka kerjakan”.
Hadirin yang berbahagia,

Sesungguhnya Allah SWT mengurniakan kita pancaindera adalah
untuk melakukan ibadah kepada-Nya bukan untuk membuat maksiat dan
dosa. Jika jari dan tangan yang kita gunakan ini untuk menyakiti orang lain
bererti kita telah khianat kepada amanah Allah. Kalau dahulu kita menyakiti
orang lain dengan melakukan kekerasan tubuh badan namun pada hari ini
dengan kemajuan teknologi kita mudah sahaja menyakiti hati orang lain
bahkan lebih memburukkan keadaan hanya dengan menyebarkan fithah dan
cacian menggunakankehebatan tangan sendiri. Berapa ramai yang telah kita
sakiti dengan kata-kata dan tulisan kita dalam facebook, whats’ up, instagram

dan twitter?

Sesetengahnya merasa seronok terlibat dengan perkara dosa dan
maksiat seperti ini. Mudah sahaja menambah dosa dengan mengumpat,
menyakiti orang lain , bertengkar dan memaki hamun dalam media sosial
hinggakan ada yang sanggup kafir mengkafir orang lain hanya disebabkan
perkara kecil yang boleh diselesaikan. Namun perkara ini tidak diambil berat
hinggakan ada yang sanggup putuskan tali silaturrahim untuk memenangkan
kelompok dan pendirian sendiri.




sikap sedemikan boleh mengundang dosa terhadap Allah SWT . Tangan dan

Bukankah ini suatu kelemahan yang harus dipandang serius kerana

lisan kita ini adalah tanda iman kita kepada Allah SWT. Gunakan ia untuk
kebaikan kerana ianya adalah akhlak yang baik dan disebut banyak sekali
dalam hadis nabi SAW.

Abu Musa Al-Asy’ari Radhiallahu Anhu bertanya kepada Rasulullah
SAW dengan katanya:

“Wahai Rasulullah, orang lIslam yang bagaimanakah yang paling
utama? Baginda menjawab, “Orang yang kaum Muslimin selamat dari
lisannya dan tangannya.”

(Riwayat Al-Bukhari dan Muslim)
Muslimin yang dirahmati Allah SWT,

Dikesempatan khutbah pada hari ini khatib ingin menasihati semua
jemaah sekelian agar sentiasa berwaspada dalam setiap tindakan kita agar
tidak mudah melakukan dosa dihujung jari kita. Mari sama-sama kita renung
diri kita berapa kalikah kita menaip dan menghantar maklumat yang
mengajak manusia kepada kebaikan dan pahala ataukah hanya dosa
sahaja? Jangan kerana nafsu yang menguasai diri, kita sanggup menjadi

golongan yang menggunakan tangan menambah dosa-dosa;

Jadilah insan yang baik dan bertanggungjawab dalam menggunakan

media sosial dengan menekankan perkara-perkara berikut:




hari ini dengan sikap bertanggungjawab dan tidak melakukan adu domba

Pertama; Sentiasa mengetahui dan menggunakan media sosial pada

kepada orang lain yang boleh mengundang dosa dihadapan Allah SWT.

Kedua; Kita seharusnya beramanah dalam setiap tulisan dan kata-kata
yang ditulis dalam media sosial kerana jika tidak benar ianya boleh
mengundang kecelakaan dan krisis dalam masyarakat. Oleh itu elakkan

menyebar maklumat yang tidak benar.

Ketiga; Amalkan budaya semak sebelum sebar sebarang maklumat
dan perkara yang kita terima dalam media sosial. Janganlah kita menjadi
golongan yang bukan hanya melakukan amal jariah tetapi dosa jariah.

Firman Allah dalam surah al-Hujurat ayat 6;

“ Wahai orang-orang yang beriman! Jika datang kepada kamu seorang
fasik membawa sesuatu berita, maka selidikilah (untuk menentukan)
kebenarannya, supaya kamu tidak menimpakan sesuatu kaum dengan
perkara yang tidak diingini dengan sebab kejahilan kamu (mengenainya)
sehingga menjadikan kamu menyesali apa yang kamu telah lakukan”.
Muslimin, tetamu Allah yang dirahmati sekalian,

Mengakhiri khutbah pada hari ini marilah sama-sama kita mengambil

iktibar beberapa tausiah dan pengajaran penting yang perlu diberi perhatian:




sentiasa terdedah kepada kemaksiatan dan dosa yang akan dihisab oleh
Allah SWT

1. Umat Islam hendaklah menyedari bahawa kedua-dua tangan

2. Umat Islam hendaklah menginsafi diri dengan tidak menyebarkan
keburukan, fitnah dan adu domba serta maksiat apabila menggunakan media
sosial.

3. Umat Islam hendaklah sentiasa berwaspada dan melakukan
tabayun apabila menulis dan menyebarkan maklumat kepada orang lain. Ini

kerana setiap tindakan kita akan dicatat oleh para Malaikat

“Tidak ada suatu kata yang diucapkannya melainkan ada di sisinya

malaikat pengawas yang sentiasa sedia mencatatnya”.

(Qaf : 18)

Ya Allah, Engkaulah Tuhan yang Maha Berkuasa, kami bersyukur
kehadrat-Mu yang telah mengurniakan rahmat dan keberkatan kepada
negeri ini yang terus sejahtera dan maju, serta rakyatnya bersatu padu,
dibawah naungan dan pimpinan raja kami sebagai Ketua Agama Islam di

negeri ini.

Justeru kami pohon kehadrat-Mu ya Allah, tetapkanlah iman dan
pegangan kami kepada Ahli Sunnah Wal-Jamaah, peliharalah kami daripada

ajaran yang terkeluar daripada Islam seperti Ahmadiah atau Qadyani dan




ajaran-ajaran yang difatwakan sesat seperti Syiah dan Gerakan Militan
DAESH. Ya Allah, Ya Rahman, Ya Rahim, satukanlah hati-hati kami,
kurniakanlah kami rezeki yang luas lagi barakah, kayakanlah kami dengan
iimu yang bermanfaat dan lindungilah kami daripada bala bencana dan
wabak penyakit seperti Novel Coronavirus (Covid-19) dan lain-lain. Ya Allah,
kurniakanlah petunjuk kepada kami untuk mendirikan solat fardu lima waktu
secara berjemaah, menunaikan zakat melalui Lembaga Zakat Selangor,
mewakaf dan menginfakkan harta melalui Perbadanan Wakaf Selangor dan

Tabung Amanah Pembangunan Islam Selangor.

